
				এই পাতাটির মুদ্রণ সংশোধন করা প্রয়োজন। 
ఇులి శ్రీ ডেপুটীর জীবন ।
তুলিয়া আনিয়া গ্রামে এক বাড়ীতে রাখা হয়। বিবাহের পূর্বদিবসে মণ্ডপগৃহে মঙ্গলচণ্ডীর পূজা হইতেছিল। গ্রামের ব্রাহ্মণ কায়স্থ, সমস্ত ভদ্রলোক নিমন্ত্রিত হইয়া আমাদের গৃহে আসিয়াছেন । মধ্যাহ্নের একটু পরে ব্রাহ্মণগণ আহার করিতে বসিয়াছেন । আহার প্রায় শেষ, পাতে দই মিষ্টান্ন পড়িতেছে, এমন সময় পশ্চিম পাশ্বস্থ এক প্রজার গৃহে অগ্নি জুলিয়৷ উঠিল । প্রবল হাওয়াতে সেই অগ্নি ভীষণ মূৰ্ত্তি ধরিয়া আমাদের ও প্রজাদিগের সমস্ত গৃহগুলি ভস্মীভূত করিয়া দিল । একটা প্রজার ৮৯ বৎসরের ছেলে অগ্নিকাণ্ড দেখিয়া ভয়ে গৃহের ভিতরে প্রবেশ করে। সে সেই গৃহের সহিত ভস্মীভূত হয়। গোলাগৃহে প্রায় ৬ শত মণ ধান্ত ছিল, তাহার অধিকাংশ পুড়িয়া নষ্ট হয়। এই আনন্দের ব্যাপারে এক ভীষণ বিষাদের ছায়া পড়িল । অনেকেই বিবাহ স্থগিত রাখিতে উপদেশ দিলেন । কিন্তু বাবা বিশেষ ধৈৰ্য্য ও দৃঢ়তার সহিত পর দিনই বিবাহ সম্পন্ন করিতে কৃতসংকল্প হইলেন । পর দিন কতক Etoil ( temporary shed ) stol & oats গ্রামস্থ ভদ্র লোকদিগকে খাওয়ান হইল। রাত্রিতে বিবাহ সম্পন্ন হইল। পিতৃদেব ঋণ করিয়া পুনরায় গৃহগুলি একে একে তুলিলেন। বিবাহের জন্যও ঋণ করিতে হইল। এই ঋণই সংসারিক সুখসচ্ছন্দতার মূলে কুঠারাঘাত করিল। ক্রমে অভাব ও দৈন্য আসিয়া সংসারটা ঘেরিয়া ফেলিল। ভূসম্পত্তির রাজস্ব বাকী পড়িতে লাগিল । ফলে সংসার অচল হইল ।

	        এই পাতাটি অন্য কোনো ভাষায় উপলব্ধ নয়।

